
సకలనీతికథానిధానము










	సీ.	
శ్రుతుల నంబుజములు సొనుపుట కర్ణోత్స

        లునిపురంబున నాకు నునికి యనుట

వనజంబు దంతఖండన మొనర్చుట దంత

        ఘాతకమంత్రిప్రసూతి ననుట

పద్మంబు తన పాదపద్మంబులకు మోప

        నాత్మనామంబు పద్మావ తనుట

యంబుజము కుచస్థలంబున నదుముట

        తన(కు నీ)వే ప్రాణనాథుఁ డనుట



	 





	తే.	
కంప మొందుట నావెంట గదలుమనుట

తలగదల్చుట గూఢవర్తనము లనుట

యనుచు నెఱిఁగించి యన్మంత్రి యధిపు గొనుచు

నరిగె రత్నావ తనియెడు పురమునకును.

	వ.	
చని యొక్కభూసురవృద్ధాంగన గృహంబున వసియించి యది తదంతఃపురవర్తిని యగుట యెఱిఁగి యొక్కనాఁ డాయవ్వం బిల్చి తమవృత్తాంతంబు పద్మావతి కెఱిగింపుమని పంపిన.

	ఉ.	
ఆవిధవాశిరోమణి రయంబున నేఁగి రహస్యవేళ ప

ద్మావతి గాంచి రాజసుతుఁ డాడిన మాటల భంగి చెప్ప ల

జ్ఞావతి [1]ఘృష్టలిప్త(?) ఘనసారకరంబితగండపాలికల్

వావిరి వేసినన్ జరఠవామవిలోచన వచ్చి దుఃఖియై.

	క.	
యెన్నఁడు నాపై నలుగని

కన్నియ మీమాట చెప్ప గనలడరిననే

మిన్ననక వ్రేసెజెక్కులు

నన్నని చూపుటయు నృపతినందనుఁ డాత్మన్.

	వ.	
విరహభరాక్రాంతుఁడై యుండ మంత్రిసుతుం డిట్లనియె.

	↑ ఘర్మలిప్త

